
----------------------------------------------------------------

<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության 2011 թվականի <<Լավագույն դաստիարակ>> և <<Լավագույն ուսուցիչ>> մրցույթների հաղթողներին մեկական <<ՇԵՎՐՈԼԵՏ-ԱՎԵՈ>> մակնիշի ավտոմեքենայով պարգևատրելու նպատակով Հայաստանի Հանրապետության կառավարության աշխատակազմին 2011 թվականի չորորդ եռամսյակում հատկացնել 10.0 մլն. դրամ` Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <<Տրանսպորտային սարքավորումներ>> հոդվածով):
2. Սահմանել, որ սույն որոշման 1-ին կետում նշված ավտոմեքենաների ձեռք բերումը կատարվում է բանակցային ընթացակարգով, <<Գնումների մասին>> Հայաստանի Հանրապետության օրենքի 20-րդ հոդվածի 5-րդ մասի 2-րդ կետի պահանջներին համապատասխան:
Դավիթ Սարգսյան 

ՏԵՂԵԿԱՆՔ- ՀԻՄՆԱՎՈՐՈՒՄ
Արդեն 11-րդ տարին է, ինչ լավագույններին խրախուսելու նպատակով անցկացվում են <<Տարվա լավագույն դաստիարակ>> և <<Տարվա լավագույն ուսուցիչ>> հանրապետական մրցույթները, որոնց հաղթողները Հայաստանի Հանրապետության կառավարության կողմից պարգևատրվում են ավտոմեքենայով: 
2011 թվականի <<Տարվա լավագույն ուսուցիչ>> է ճանաչվել Հայաստանի Հանրապետության Լոռու մարզի Վանաձորի մաթեմատիկական և բնագիտական առարկաների խորացված ուսուցմամբ հատուկ դպրոցի քիմիայի ուսուցչուհի Նաիրա Հարությունյանը, իսկ <<Տարվա լավագույն դաստիարակ>>՝ Երևանի N 25 մանկապարտեզի դաստիարակ Նարինե Սահակյանը:

Առաջարկվում է Հայաստանի Հանրապետության 2011 թվականի <<Լավագույն դաստիարակ>> և <<Լավագույն ուսուցիչ>> մրցույթների հաղթողներին մեկական <<...>> մակնիշի ավտոմեքենայով պարգևատրելու նպատակով Հայաստանի Հանրապետության կառավարության աշխատակազմին 2011 թվականի երրորդ եռամսյակում հատկացնել ... դրամ` Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <<Տրանսպորտային սարքավորումներ>> հոդվածով):

